
梁榆攝圖 

墨彩結詞香   南海達人題 

 

【憶江南】 二首  
 

師徒會。挾藝到荷塘。百幅沙龍高手拍。 

數行絶句故人償。墨彩結詞香。 

 

詞圖配。筆鏡两堪當。影界稱奇新氣象。 

阮囊拾趣古辭章。彩墨吐芸香。 

   攝圖擷自互聯網 

收却綸竿落照紅 

秋風寧為翦芙蓉 

人淡淡  水濛濛 

吹入蘆花短笛中 

 

南海達人錄 清代 納蘭性德《漁父》  

梁榆攝圖 

繡幕芙蓉一笑開，斜偎寶鴨襯香腮，眼波纔動被人猜。 

一面風情深有韻，半箋嬌恨寄幽懷，月移花影約重來。 

 
南海達人錄 李清照 《浣溪沙》 

前 言 

 
    宋詞是中華文化傳統的瑰寶，相對於古體詩的新

體詩歌之一，標誌宋代文學的最高成就，與唐詩並稱

雙絕。詞總共有一千多個格式，這些格式稱為詞譜或

詞牌。後人依照前人的詞譜，按字數、帄仄、韻脚、

的規定，填入新的内涵，遂稱「填詞」。因為句子參

差不齊，又稱為「長短句」。因為它是在唐詩之後的

韻文體，故曰「詩餘」。因為它可配曲入樂，故又稱

為「倚聲」。詞牌的格式既有多樣變換，長短句併用，

又可供吟唱，債訴世俗之情却又不失雅意。主題除了

描繪物象與心象外，還會或明顯或含蓄地點出作者的

内心百味或社會的人生世相。 

 

    集内選詞為筆者閒退後之作，因觸景而生情，或

看圖而隨筆。不敢謂有高華之吐屬，傴藉毫端留痕，

聊以自娱，或憑吟而悅樂。作者在寫作中格守固有詞

譜規矩外，更從現代攝影的構圖與色墨裡吸收豐富的

視覺養份，去孕育他的文學「四維體」。簡單地説，

就是形(物象的描繪)、意(意象的表達)、聲(音韻的安

排)、趣(言外之意)。 

現代攝影與傳統詩詞的訴求雖略有不同，但一般

來説，两者都在乎感情的宣洩，追求真善美的表式、 

和尋求形象與意象的交融。用實象或幻象去襯托、直

接或間接去描繪、用線條、色彩或者文字、聲音去安

排，把心靈現象帶到往昔或將來。把實境出乎其外，

把虚幻入乎其中，給感官以深度享受。作者嘗試用文

字去與攝圖結合、用意象把視野活化，隨影填詞，把

攝影藝術的豐姿溶入古樸的舊文學中，從而開闢一條

寫作的新路。 

 

    本集内的攝圖有作者的生活隨手拍，有專業的沙

龍美拍，或擼圖於互聯網上。在此謹向提供圖象的攝

者致謝。復得畢日陞詞長鼎刂相助，製成電子版，以

利傳閱，特此詺謝。並祈方家詩友不吝赐教。      

          

  作者 南海達人 序於美國加州 

2019 年 1 月 9 日 

                   梁榆攝圖 

愁痕满地無人省 

露濕琅玕影 

閒階小立倍荒涼 

還賸舊時月色在瀟湘 
  

南海達人截  

清代 納蘭性德《秋夕信步》  

墨彩詞香 

    梁榆攝圖 

 

風淅淅 

雨纖纖 

難怪春愁細細添 

記不分明疑是夢 

夢來還隔一重簾 
 

    南海達人錄 清代 納蘭性德《赤棗子》 

   梁榆攝圖  

 

【臨江仙】別 意 

 
水槛風生摇翠袖，金塘妝靚含馨。跳珠零落數餘齡。 

梗蓬消瘦，今夜影隨形。 

月下衿香吟世薄，幾回對鏡愁縈。素心一瓣為誰惺。 

勾留何益，終是託飄萍。 

梁榆攝圖  

 

【天仙子】 

情竇初開心善變，臨池約色人稱羡。 

幾曾濃抹出芳村。巧笑倩，芙蓉面。 

輕風縐影花光顫。 

梁榆攝圖 

【南歌子】岸無邊(碧社甲子會無期) 

悵罷歡容舊，思來稚臉鮮。 

鳧裙燕服憶當年，猶記交頭把臂老街前。 

碧海波濤吼，青山白髮憐。 

離情影掛夕陽船，可奈天涯人遠岸無邊。 

梁榆攝圖 

【憶王孫】寄意難  

天香活色美人嬌，欲抱琵琶慰寂寥。 

情怯青囊歎夢遥。似相撩，紅藥芳心不易描。 

       梁榆攝圖 

【蝶戀花】 戲芙蓉 

 

接岸橫塘清影沃，處處新妝，似錦霞迎逐。 

風擺腰肢西子躅，烟濛水鏡楊妃浴。 

騷客穿林隨馥郁，醉眼生春，細看花盈掬。 

敢問仙姬何所欲，香閨帳暖思還俗？ 

梁榆攝圖 

【清平樂】望江南 

江南曲岸，倒掛成三歎。 

舉目池塘多歷亂，那更蝶空人散。 

雖無綠醉紅肥，何由昨是今非。 

蓮子依然隱霧，藕香猶待芳菲。 



南海達人《倚聲隨影》 

 

20 
 

 

梁榆攝圖  

【望江怨】 

怏怏悒，雨後秋風晚來急，紅裳成破笠。 

驚颷容易横波及，紫房岌。起落向江天，噎聲和淚泣。 

     梁榆攝圖 

【摸魚兒】村井口 

步踟躇入黄昏路，拂風驚醒眠柳。 

牽愁敢是輕烟誘，客次新鄉近酉。 

村井口，鬨笑裸、喧嘩潑水寒膚受，荒唐絶後。 

子訥怯寬衣，鎖眉獨坐。側目看群醜。 

重相叙，空託偷天妙手。開懷當日還有？ 

浪花散盡身如沫，去去童年書友。 

千里走，愴白髮、三郎隔岸吁重九，温郎骨朽。 

月缺故人同，忍無奈别，此夕悵吟久。 

梁榆攝圖 

 

【蝶戀花】殘 蓮 

鎮日懷愁如病久，雨壓霜摧，忍教凌風受。 

月下晶瑩還記否？那堪揮淚重回首！ 

畢竟春來秋去後，結子生根，錯落泥中藕。 

莫問千絲還在否，但求澹蕩池中守。 

 



南海達人《倚聲隨影》 

 

23 
 

 
           梁榆攝圖 

【浪淘沙】 

天水白雲寒，翠色初殘。秋風那惜碎英丹。 

破落幾枝荷葉傘，有淚堪彈。 

此日恬隨安，静處相看。泥牛浴水一身閒。 

莫笑生涯渾是夢，夢在人間。 

梁榆攝圖  

 

【減字木蘭花】 

 

藕花香睡，綠芰凌波摇影裏。悔不思量， 

和雨和烟到夜凉。 

幾曾輕諾，草木花間情永託。待得朝來， 

映日看雲带笑開。 

梁榆攝圖 
 

【漁歌子】 

已了秋心落照從，清波無意翦芙蓉。 

雲淡淡，水溶溶，蘆花送紫正愁儂。 

梁榆攝圖 
 

【浣溪沙】 狂狷客 

九曲飄零奈若何，無情散聚去來波，横風急雨更蹉跎。 

我自圓圓非問藕，千絲七竅笑由佗，疎狂不就出江河。 

梁榆攝圖 
 

【漁歌子】獨 宿 

鬱客情幽愛月明，秋濃睡破了芳菁。 

蛩寂後，冷清清，誰憐獨影寄伶仃。 

梁榆攝圖 

 

【眼兒媚】 
 

秋到金塘藕花嬌， 

把鏡最逍遥。 

腮紅試點，露醒荇蓋， 

影動心摇。 

多情誰共風流事？ 

此物却幽寥。 

秋波微瞬，含羞不語， 

一看魂消。 
 



南海達人《倚聲隨影》 

 

29 
 

 

     梁榆攝圖 

【菩薩蠻】 秋 怨  

秋塘一片傷心碧，殘身落影香魂易。 

無語問蒼天，新寒幾度先。 

西風穿瘦骨，不許愁懷歇。 

忍見嫩房豐，飄零两地空。 

梁榆攝圖 
 

【謁金門】 秋盡江南  

蕭疏處，夢入百花無據。 

觸目是清愁擽絮，野塘飛蝶去。 

惆悵聲聲離緒，賸得綠殘心苦。 

但教秋深還識趣，藕香留得住。 



南海達人《倚聲隨影》 

 

31 
 

 

 

 

    梁榆攝圖 

 

 

【如夢令】笑芙蓉 
 

着粉施朱巧妙， 

浥露駐顏仙貌。 

眼底俏紅娘， 

恁地惹人呼叫？ 

誰教！誰教！ 

花似蝶兒春鬧。 

梁榆攝圖 

【謁金門】紫荊劫 

飄零悟，本是百年佳樹，更有紫樱如野鶩， 

深秋常仰慕。 

觸目擽紅無數，徒有惜心難護。怎地西風留不住， 

香江回歸路。 

梁榆攝圖 

【憶王孫】綠莖飄香 

人生有幸趣相同， 

把鏡移魂畫拍重。 

消遣此時無别想。 

再添詩， 

如夢芙蓉成絕響。 

  梁榆攝圖 

 

【聲聲慢】 

圓圓碧碧，對對雙雙， 

顛顛倒倒歷歷。 

綽約輕盈時候，容銷魂蝕。 

千嬌百媚玉盞，那個羞誘人偷摘！ 

夜静後，轆轤聲，敢道似曾相識。 

最怕風寒交逼，蕖泛沼。 

更兼隔隣花賊，出没芳塘， 

總是好生了得。 

鴛鴦既棲彼岸，笑銀鱗隐隐匿匿。 

且收拾，換一個殘字我即。 

梁榆攝圖 

【浪淘沙】蓮花落 

江水寄伶仃，野色滄瀛。晚秋風雨送雲行。 

吹冷半凋荷葉傘，破了芳菁。 

歸雁未忘情，宿鳥低迎。搔頭刷羽最難明。 

還記鳩林同薄食，幾度哀鳴？ 

梁榆攝圖 
 

【蝶戀花】 

又到荷塘風月處。一雨成秋。貼水聞私語。 

欲去還留無定數。隨波抖擻相依附。 

不忍青春如落絮。漂泊東西。七十年光度。 

明日客程還幾許。西風吹過知遲暮。 

梁榆攝圖 

【憶江南】郊原行 

雲鏡伴，壓嶺杖尋幽。獵影晴光緣合處， 

斜暉脈脈馬羊牛，晚境復何求。 

 梁榆攝圖 
 

【搗練子】 青亭夢短 

金井靜，晚風凉，小立殘枝送荇黄。 

無奈惱人多恨事，試將清影就輕狂。 

梁榆攝圖 

【菩薩蠻】風災後觀荷 

泥濘一片傷心白，紅綃翠袖烏烟隔。 

無語問蒼天，風姨幾度顛。 

殘身多折骨，嫩藕何堪掘。 

忍見綠沉浮，飄零對客愁。 

 



南海達人《倚聲隨影》 

 

40 
 

 

    梁榆攝圖 
 

【臨江仙】風雨恨 

濃淡參差盤綠水，龍蛇翻沼爭榮。幾何玉節幾何貞？ 

荷喧圓破，風雨可曾停！ 

長恨江鄉泥滓溢，瓊肌雪骨伶仃。鴛鴦不捨貼池萍。 

秋蓬梗擽，秋氣屈難帄。 

幽夢影 

    梁榆攝圖 

【憶王孫】香港蘭 

香江省艷拜荆釵，紅紫雙鲜送彩霞。 

歷盡秋冬見異華。颇堪誇，雅號東南第一花。 

           擷自互聯網 

 

【一絡索】 

雲浮霧重眉山鎖，盼初升冥破。 

遍尋芳草去憂懷，見一畫、斜飛過。 

抬頭四顧無星火，問西樓盈箇。 

驚聞隱约暮鴉凄，不忍聴、遺音墮。 

【赤棗子】 不速客 

浮白素，伒金英，黄雀迎風羽翼輕。 

歷劫芳心猶慕遠，絲毫未解别離情。 

  擷自互聯網 

 

【巫山一段雲】候鳥回歸 

列陣破青冥，千里雲書路。秋南春北故鄉情， 

風月年光度。 

緊貼綠頭兒，兄弟排行赴。紅霞上下撑清波， 

期莫歸途誤。 

  擷自互聯網 

 

【減字木蘭花】 出 塵 

對花心醉，西子凌波浮影寄。水鏡烟濛， 

浴罷楊妃世外逢。 

笑君輕諾，草木花間情永託。我自舒颦， 

待結來生未了姻。 

擷自互聯網 

 

【點絳唇】別矣香江 

 

鐵鳥長空，驪歌聲絕龍城宇。 

滿腔情緒，彌漫煙雲路。 

别恨如斯，寂寞同誰訴。 

天將曙，臨窗長注，心事如飛絮。 

 

註：香港啟德機場位於九龍城畔。 

       擷自互聯網 

 

【搗練子】勞 燕 

尋覓覓，去匆匆，一向關西一漢東。 

夢擽枝頭頑未醒，來棲隱約綠波中。 

   擷自互聯網 
 

【曲玉管】千里期 

閒讀柳耆卿《曲玉管》，慨歎人情物事，古今同屬。

往昔相期千里而不遂，今復迷踪，蓬萊咫尺，塵緣了

了。歎世事之無常，添一曲以愴懐。 
 

陌岸烟濛，西山霧重，晴川寂寞長吟久。日照斜飛呼

侶，接翅三秋，忍迴眸？客地青衫，湘鄉紅粉，欲成

好合終難偶。擽續餘音，隱約横笛滄洲。思悠悠。   舞

榭尋歡，記多少、歌臺佳調。豈知折柳虞兮，空遺歲

月填愁。阻追游。悔當年杯淺，未盡千鍾甘露。默憐

孤影，病鎖殘軀，獨守陳樓。 

【晴偏好】 南瓜花 

鵝黄細縷鑲青玉，輕風穿插朝陽逐。 

非流俗，雕金典雅驚凡目。 

【晴偏好】孤 標 

尋凉避暑輕名宿，薰風畏日林無溽。 

清如鵠，心高志遠難從俗。 

 



南海達人《倚聲隨影》 

 

52 
 

 

 

 

 

     羅芝然攝圖 

 

 

 

 

【東風齊著力】 

 

雁渡寒潭，分行多折，未易

輕描。落沙回浦，千里趕江

潮。縱有霜花恨草，風已

静，雨過雲消。誰挑撥一池

春水，都是無聊。 

放肆小寒蜩，稱能耐，幾番

越跳斜飊。投竿枝節，獨向

波心撩。畢竟干卿底事。清

濁取，各自逍遙。斯人痛飲

千鍾醉，我渴三瓢。 

【卜算子】情人村 

古樸葉山町，濱海逍遥路。 

騁目旗亭酒肆間，未把春光誤。 

江上跳珠鈴，窗外飄紗霧。 

雅座情人共午茶，慢酌花香露。 

 擷自互聯網 
 

【憶王孫】扇後軟語 

 

烏絲可鑑净無瑕，冷艷芙蓉半掩遮。 

秋水星瞳燦落霞。 

扇生花，軟語吳儂两片邪。 

【東風齊著力】披露山驚艷 

滄海藍天，瀛洲春色，份外怡情。 

江村勝概，逗岸聽濤聲。 

欲探蓬萊仙境，攀披露，踏上山屏。 

羊腸徑、迷踪九折，步步心驚。 

小築白雲乘，來客醉，眼前錦繡芳櫻。 

墜紅飛白，巧笑萬千迎。 

正是賞花時節，人車旺，香拂階庭。 

臨崖眺，無痕波鏡，館閣連城。 

【卜算子】新 柳 

軟弱不勝嬌，羞怯含愁顧。 

妙嫚輕紗到眼前，却又投懷去。 

一種可憐生，點點花飛絮。 

怎奈春風興未闌，百態難留住。 

【曲玉管】斷續吟 

夜幕低垂，蟬聲漸落，臨川寂寞凭欄久。 

薄霧連綿失野，縹緲荒陬，忍回眸！ 

两地風光，東西勞燕，未成比翼分飛走。 

一曲離歌，唱盡無奈温柔。恨長留。 

縷縷迴音，寄如許、穿雲春夢。 

誰知歲月無情，空餘破夢悠悠。 

悔何由？想同門緣起，四别三分緣盡。 

惱人心事，逝者如斯，念息樓頭。 

 擷自互聯網 
 

【天仙子】春演色 

 

飄泊天涯人未識，凌風百里浮輕翼。 

雲英待嫁怯生生，心默默，情南北。 

鬥菊流金春演色。 

【晴偏好】 春 睡 

園中草木春無數，錦苞倚翠扶搖步。 

南柯寤，并頭金盞芳華渡。 

 



南海達人《倚聲隨影》 

 

60 
 

 
 曹嘉雙攝圖 
 

【清平樂】曇花一現 

孤芳迎夏，嫵媚驚花榭。錦浪顛翻明月夜， 

沁地殷紅盈箇。 

往時抱樸含真，今宵放豔何因？還盡輕狂此刻， 

問誰有百年身。 

【減字木蘭花】桃熟時 

夜來風雨，小暈紅潮嬌欲語。 

露澤良宵，滴到春心未易描。 

早妝還待，已透胭脂成絶代。 

若解相思，不等酡顏既墜時。 

【秋波媚】梨花淚 

重雲霾霧陰風捲，烟雨入階斜。 

擽珠零落，殘英淚下，化作浮楂。 

燕泥啣上香巢去，梁棟是誰家？ 

何堪垂問，凄凉幾許？苦了梨花。 

【採桑子】榴 賊 
 

胭脂上臉千夫醉， 

紅瓤藏珍，百子香匀， 

綻放金風折俗塵。 

誰知秀色招花賊， 

八足刁民，弄頰沾脣， 

绝艷晶房未保身。 

 



南海達人《倚聲隨影》 

 

64 
 

 

 

 

 
 

【浪淘沙】橋屋問食 

 

富士淡愁容，逗岸冥濛。 

懸珠傘下水溶溶。 

雨潤雲浮風捲浪，霧失迷峰。 

此日再難重，橋屋香濃。 

玄衣問食囁嚅翁。 

垂手彎腰聲係係，客樂其中。 

【浪淘沙】橋屋賞雨 
 

窗外水溶溶，海角冥濛。橫舟搖浪大江中。 

出岫無心浮嵐入，富士羞容。 

此日岸橋東，雁寂磯空。 

騷人玉女已無蹤。 

送别和風留客雨，款待阿儂。 

【相見歡】檀島夢 

紅霞託夢汪洋，意無疆。入幕帆檣波影、暮蒼茫。幾

許事，遊人醉，幻輕狂，總是浪隨心動惹人將。 

【畫堂春】檀島惜別 

眼看紅日又西斜，滾輪堪比推車。 

上穹碧落水之涯，倒影閑邪。 

碎整金波百剪，驚濤彩放千蛇。 

暮帆餘勇拾光華，問路飛霞。 

         林卓祺彩圖  

 

【天仙子】 題林卓祺《池光影醉》彩圖 

潑墨巫山神女眄，春溪風月黄花翦。 

清光肯借幾多回？橫波眼，意無限。 

醉影臨池休獨遣。 

   殷寶蓮攝圖 

 

【浣溪沙】浮波客 

來是輕憐去復憐，心同止水伴幽眠。千銖錯落亦機緣。 

鴨食鱼藏終不悔，飛蚨捉影再回旋，勾留一夕夢飄然。 

擷自互聯網 

 

【生查子】浴日紅荷 

秋深葉未闌，世外無人處。清氣送芬馨，野徑池中趣。 

摇風嬾梗斜，弱質瑶池步。落照惜香魂，片片殷情注。 

【千秋歲】清溪逐夢 

淡如蘭若，遠近隨風掠。溪澗宿，蜻蜓著。朝來東送

影，暮盡西垂幕。臨曉鏡，斜穿碧綠縱橫略。曾羨潛

鱼泊，敢向凌雲索。莊蝶夢，浮生謔。一生流水逐，

半世黄昏約。縱有恨，清愁付與春拋卻。 

【千秋歲】溪草蜻蜓 

淡如蘭若，遠近隨風掠。溪澗宿，浮波濯。朝來東送

影，暮盡西垂幕。臨曉鏡，斜穿碧綠縱橫略。曾羨帄

沙落，敢向凌雲索。刀斧伐，青紈作。一生流水伴，

半世黄昏約。應寄傲，秋華尚有蜻蜓著。 

【桃源憶故人】碧潭憶故人 

畫舡掛影斜陽處，鐵索寒潭飛渡。 

題石茶亭參互，倒插相思樹。 

臨湖寄往還思慕，拂面青青低訴。 

歲月烟雲驚寤，一葉輕波去。 

【菩薩蠻】碧潭憶舊 

煙籠遠翠潭涵碧，橫溪涉水成追憶。 

題石吊長橋，茶亭空寂寥。 

舊歡何處覓，今昔人舟易。 

歲月逝波流，相思魂夢遊。 

 擷自互聯網 
 

【秋波媚】 

裾望江南淡濃妝，翠色映銀塘。 

跳珠圓浄，摇紅澹蕩，向背低昂。 

花之君子淤泥出，玉骨獻秋芳。 

洗心投影，破身修德，濁去名揚。 

【憶王孫】窗雨閒茶 

葉山町角水之涯，富士迷踪望眼賒。 

看雨聽風喝午茶。話閑邪，貼着窗兒避市譁。 

 

註: 葉山町，日本神奈川縣一濱海小城，可遠眺富士山容。 

 

 



南海達人《倚聲隨影》 

 

77 
 

 

 
     梁榆攝圖 
 

【摸魚兒】童年四友 

步踟躇入黄昏路，拂風驚醒眠柳。 

牽愁敢是輕烟誘，客次新鄉近酉。 

相笑裸。井口鬨、爭先潑水寒膚受，荒唐絶後。 

噫子怯寬衣，正襟危坐，側目看群醜。 

重相叙，空託偷天妙手，開懷當日還有？ 

浪花散盡身如沫，去去忘年書友。 

千里走。愴白髮、三郎隔岸吁重九，温郎骨朽。 

悵一曲離歌，竟成永恨。今夕復吟久。 

【減字木蘭花】老竹述懷 

癡頑似我，一輩子蕭郎道左。縱是疏狂， 

老去青山恨半黄。 

排雲去就，那怕霜欺根骨瘦。屈節添增， 

莫教兒孫笑未曾。 

擷自互聯網 
 

【憶王孫】花 節 

櫻花節日步芳郊，錦服玄衣两影交，傘下和風杜宇巢。 

似脂膠，扶臂輕輕笑語拋。 

【千秋歲】荷 圓 

長年淡薄，疏密浮波託。珠露飲，飛蚨索。風來形澹

蕩，勢出身嬴弱。抬眼望，入雲秋水縱橫錯。曾染含

黄綠，徒夢臨淵閣。淺淺妒，輕輕嚼。春陰殘照靜，

夏日游魚躍。應無恨，黄昏還有蛙鳴樂。 

     擷自互聯網 
 

【自度曲】荷塘物語 

清風徐來，綠雲波動。西湖一片嫣然。 

看畫船、墨客揮毫，主人興動，冷香飛上詩酒。 

聽念奴、蓮步輕移，歌唇櫻綻，風裳水佩同歡。 

嫩香圓密，群鱼戲絮，思與鴛鴦為友。 

空對、落影餘暉，素娥將去難留。 

知否、此情此景，羡煞丹青妙手？ 

注: 文意部份取自姜夔《念奴嬌》 

【海棠春】落 花 

花開花落尋常事，飄紅自有投缘處。 

幾度報春闌，不在風和雨。 

行人莫問埋香數，今朝一瓣君留住。 

恁地教花癡，相笑添詩赋。 

【搗練子】 葉 落 

隨歲落，帶霜敤。老去芳華漸改颜。 

昨夜成帷增别慨，今朝移步共秋閒。 

【卜算子】葬 花 

小立究因何？眼底糢糊路。 

片片餘香墮愁腸，可有埋魂處？ 

雨冷五更寒，此恨憑誰訴。 

薄倖人間歲月情，一任春歸去。 

【南歌子】蟠桃劫 

擬駐豐年貌，紅顏苦夏炎。 

天生麗質到窮閻，烈日乾風甘露逝如潛。 

玉臉含情怯，清肌遠蜜甜。 

百般無奈惹人嫌。去歲環肥今歲楚腰纖。 

【天仙子】西軒茶話 

半雅西軒書半屋，爐烟縷縷山茶熟。 

甘泉浣舌破悶昏，聽翠竹，疑珮玉。 

乍入餘音來去逐。 

【西江月】賞 花 

淺淺淡妝情逗，濃濃艷抹嬌容。 

輕紗瘦影意疏慵，羞態惹人心動。 

楚楚拒人還就，摇摇醉步遺踪。 

今時不與往時同，待字閨中三弄。 

         擷自互聯網 

 

【如夢令】賞荷 

不染彌鮮昏晝，欲語臨風還逗。 

冉冉俏芙蓉，恁地教人心授。 

春透！春透！端惹蝶兒將就。 

【蝶戀花】追 月  

千里縱横天地雪，衽席銀河，列宿匆匆别。 

但願九霄長皎徹，冰姿勿教吳剛伐。 

情濫豈容輕易絕，故我依然，守得閒人說。 

欲罷不能身未歇，長梯再步雲中穴。 

【采桑子】二零一三年重遊逗子海岸 

江村對影閑舟两，紅日奔輪， 

富士披銀， 

雲水相依兩問津。 

誰言遲暮心情瘦，相敬如賓， 

美景良辰， 

携手觀光逗岸濱。 

【清平樂】  長亭送別 

西風古道，勒馬频回首。 

疏雨逢迎來去就，飛絮憐君獨守。 

長亭瘦影凝眸，疏黄半翠分憂， 

濃淡豈能如意，牽衣不減離愁。 

【清平樂】長堤柳意 

風前雨後，睇眄頻回首。曲意承歡來去就， 

飛絮憐君獨守。 

長堤瘦影凝眸，惹人添恨添憂。萬縷柔絲難繫， 

牽衣不解離愁。 

【鵲橋仙】長灘送別 

長灘稍歇，岸坪低處，喜見嫩紅璀璨。 

疏枝淡綠两相逢，只道是蓬萊碧幔。 

流金水鏡，風摇影動，忍顧花纷葉亂。 

眼前縱有艷陽天，怎耐得香消人散。 

擷自互聯網 
 

【浣紗溪】長相依 

野色萍塘亂草侵，輕紗旋拂蝶追尋，當年七夕上天歆。 

夏雨春風柔不改，相持相守復相斟，烟雲幽夢淺還深。 

【減字木蘭花】雨後紅榴 

温柔軟語，映翠懸紅羞著雨。 

布澤千條，天釀瓊漿與二喬。 

丹砂常在，風裡調腮成百態。 

莫染春思，笑指紅霞上臉時。 

【風流子】  

少小離鄉井，風盈淚，慘澹溼黄沙。望一江暝霧， 

幾重關隔，身如龜動，心若驚蛇。書卷夢、四川穹碧

海，寶島作浮家。今日故人，明朝謝酒。無常散聚，

幾許吁嗟。    跨洋長作客，關河迥、誰顧繞樹啼鴉。 

落葉飄零三地，行遠天涯。問玄袍方帽，得來何價？

紅顏歲月，換了霜華。眼下夕陽西漸，瞬息餘霞。 
 

注:黄沙，地名。穗城黄沙車站也。 

   四川，船名。行走港臺两地之客貨輪。 

   三地，Wisconsin-Ohio-California 

【浣紗溪】餘 霞 

古剎闌牆不復孤，藤纏蔓繫两相扶，秋陽醉葉懒中呼。 

近暮霜楓丹染碧，羨他妍萼晚香餘，春花鬥色未能逾。 

代編後語 

《高陽臺》 

--為羅達權道兄《倚聲隨影》詞集謹題 

 
象管生花，蠻牋織錦，倚聲隨影詞痕。樂府姜吳， 

飄然雋逸清新。裁雲鏤月雕章句，撫焦桐、陶擼靈芬。

詠天然，瀟灑裾襟，南海詩人。    河邊遠郡幽棲處，

也高懷行樂，藻彩繽紛。賢宋衷腸，冷吟閒醉多真。

雅士深致宮商韻，墨香融、已續陽春。但優悠，卓犖

孤標，緒密留珍。 

 
歲次戊戌大寒 畢日陞於南加州橘郡鬷邁廬 

詩友題贈詩詞楹聯 

 

集宋姜白石詞，爰成對聯一副，奉題 

南海達人《倚聲隨影》付梓 英倫 悔庵黃培玢 
 

客裡相逢，水亭邊，幽夢同攜手； 

（疏影）（驀山溪） （江梅引） 
天涯羈旅，冷香下，紅葉浪題詩。 

（玲瓏四犯）（鶯聲繞紅樓）（驀山溪詠柳） 

 
 

《倚聲隨影》讀後 美國 莫光輝 
 
看了達權兄的大作《倚聲隨影》，眼前一亮，如沐春

風，始料不及。作品精心策劃，十分精緻。可謂三絕：

達權兄的詞采絕，梁榆和其他人的攝影絕，畢兄的電

子書編排絕。三者相得益彰，惟妙惟肖。達權兄的詞

已蔚然成風，自成一格，不落窠臼。自然清新，思緒

奔放，無所拘束，少年心事，全無龍鍾老態弊病，其

輕盈飄逸的詞風，使我竟然想起了花間詞之風流蘊籍。 

 

清辭麗句接花間，心事偏宜畫裏看。 

南海達人詞一集，長安米貴亦非難。 

南海達人《倚聲隨影》讀後致賀 加拿大 杜豪宣 
 

遙惠瓊箋喜復驚，匠心別具格高清。 

襟懷婉約融隨影，韻律鏗鏘朗倚聲。 

結綉蹙金渾脱俗，小詞長調總關情。 

行看剞劂衡陽貴，翰苑縑緗著好名。 

作者後語 

書生福薄，未入韻籍，雖粗解倚聲，從不敢以韻自炫，

沾沾為得。數年來幸賴道友扶持，時加雕琢，然亦未能成器。

僕何人也，敢邀青盼？ 

 

今年逾古稀，卻姍姍來遲，踵足吟席，除遊戲韻文外，

更習染攝影自娛。數月前藉兩地電郵傳遞，有幸與昔年門下、

今攝界之佼佼者交流，並共作詩圖配，得作品逾百幀，悉由

攝者日後專業處理。其中有詩餘數十遍之多，漏網淺溪，不

安隱伒。案頭取而閱之，不忍遽棄。竊恐日後歲晏有悔，牽

風流罪過。乃集其他散作編成《倚聲隨影》一册，供諸同好。 

 

拙著敘事言情，譾陋萬分，殊不足當大雅一噱。然在寫

作過程中，發現對攝影構圖之玩味，竟有助運思，幷提升情

趣與意象交融，進而隨影倚聲。雖然情溢乎辭，却也樂在其

中，誠為筆娱幸事。時歲將己亥，寥寥數語為跋。 

 

作者 南海達人 2019. 01. 16 

